भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न सं. 3573
03.04.2017 को उत्‍तर के लिए

भारतीय नदियों में प्रदूषण स्तर का आकलन
3573. 	श्री पी. एल. पुनिया: 
	क्या पर्यावरण, वन और जलवायु परिवर्तन मंत्री यह बताने की कृपा करेंगे कि:
(क) 	क्या सरकार ने भारतीय नदियों में प्रदूषण स्तर के आकलन हेतु कोर्इ अध्ययन कराया है/ 	अध्ययन कराने का इरादा रखती है;
(ख) 	यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं;
(ग) 	भारत की सबसे ज्यादा प्रदूषित नदियों की सूची क्या है; और
(घ) 	भारतीय नदियों के संरक्षण और नदी में स्वच्छ जल बनाए रखने हेतु सरकार ने क्या कदम 	उठाए हैं/उठाए जाने का इरादा रखती है?
उत्‍तर
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री अनिल माधव दवे)
(क) से (ग) 	केन्‍द्रीय प्रदूषण नियंत्रण बोर्ड (सीपीसीबी), राज्‍य प्रदूषण नियंत्रण बोर्डों (एसपीसीबी) के साथ मिलकर राष्‍ट्रीय जल गुणवत्‍ता निगरानी कार्यक्रम (एनडब्‍ल्‍यूक्‍यूएमपी) के अन्‍तर्गत विभिन्‍न नदियों पर 1275 निगरानी केन्‍द्रों के एक नेटवर्क के माध्‍यम से देश भर में नदियों की जल गुणवत्‍ता की निगरानी करता है । सीपीसीबी द्वारा फरवरी, 2015 में प्रकाशित रिपोर्ट के अनुसार जैविक प्रदूषण के एक प्रमुख द्योतक बायो-कैमिकल ऑक्‍सीजन डिमांड (बीओडी) के स्‍तरों के आधार पर 275 नदियों से संबंधित 302 प्रदूषित नदी खंडों का अभिनिर्धारण किया गया है । राज्‍य-वार ब्‍यौरा अनुबंध में दिया गया है ।
 
(घ)	नदियों के प्रदूषण का उपशमन एक निरन्‍तर तथा जारी प्रक्रिया है। नदियों के प्रदूषण के उपशमन हेतु मलजल के एकत्रण, परिवहन और शोधन हेतु सुविधाओं की स्‍थापना करना राज्‍य सरकारों/संबंधित स्‍थानीय निकायों का उत्‍तरदायित्‍व है। यह मंत्रालय राष्‍ट्रीय नदी संरक्षण योजना (एनआरसीपी) और एनजीआरबीए (राष्‍ट्रीय गंगा नदी बेसिन प्राधिकरण) कार्यक्रमों के अंतर्गत विभिन्‍न नदियों के अभिज्ञात क्षेत्रों में प्रदूषण का उपशमन करने में राज्‍य सरकारों के प्रयासों को संपूरित कर रहा है । गंगा तथा इसकी सहायक नदियों के कार्य के साथ एनजीआरबीए कार्यक्रम दिनांक 01/08/2014 के बाद से जल संसाधन, नदी विकास और गंगा पुनरूद्धार मंत्रालय (एमओडब्‍ल्‍यूआर, आरडी एंड जीआर) के पास है । एनआरसीपी एवं एनजीआरबीए के कार्यक्रमों में (31/07/2014 तक) अभी तक 12202.59 करोड़ रूपए की स्‍वीकृत लागत से 21 राज्‍यों में फैले 200 शहरों में 43 नदियों के प्रदूषित भागों को शामिल किया गया हैं। विभिन्‍न प्रदूषण उपशमन स्‍कीमों के कार्यान्‍वयन हेतु राज्‍य सरकारों को अब तक केन्‍द्रीय अंश के रूप में  5363.56 करोड़ रूपये जारी किए गए हैं और इन दो कार्यक्रमों के अंतर्गत अब तक 5241.48 मिलियन लीटर प्रतिदिन (एमएलडी) की सीवेज शोधन क्षमता सृजित की गई है।  
	
	राज्‍य सरकारें अपने बजटीय आबंटन के अलावा, शहरी विकास मंत्रालय के अटल मिशन फॉर रिजुवेनेशन एण्‍ड अर्बन ट्रांसफोरमेशन (एएमआरयूटी) कार्यक्रम और जल संसाधन, नदी विकास और गंगा संरक्षण मंत्रालय के नमामि गंगे कार्यक्रम (एनजीआरबीए के अन्‍तर्गत) के तहत विभिन्‍न शहरों/नगरों में सीवेज शोधन संयंत्रों सहित सीवरेज अवसंरचना के सृजन हेतु भी वित्‍तीय सहायता प्राप्‍त कर रही हैं।
	सीपीसीबी ने देश में सभी राज्‍य प्रदूषण नियंत्रण बोर्डों/प्रदूषण नियंत्रण समितियों को अपने संबंधित राज्‍यों में सीवेज शोधन संयंत्रों की स्‍थापना के बारे में अप्रैल, 2015 में जल (प्रदूषण का निवारण एवं नियंत्रण) अधिनियम, 1974 की धारा 18 1(ख) के अंतर्गत दिशा-निर्देश जारी किए हैं।  सीपीसीबी ने नदियों के प्रदूषण के उपशमन हेतु सृजित मलजल के समुचित शोधन और निपटान को सुनिश्चित करने के लिए पर्यावरण (संरक्षण) अधिनियम, 1986 की धारा 5 के तहत महानगरों और राज्‍य की राजधानियों के 69 नगरीय प्राधिकरणों को अक्‍तूबर, 2015 में निदेश भी जारी किए थे । 
	औद्योगिक बहिस्रावों के बहाव को नियंत्रित करने के लिए, सीपीसीबी और संबंधित राज्‍य प्रदूषण नियंत्रण बोर्डों/प्रदूषण नियंत्रण समितियों द्वारा बहिस्राव निस्‍सारण मानकों के संदर्भ में उद्योगों की निगरानी की जाती है और अनुपालन न किए जाने पर जल (प्रदूषण का निवारण एवं नियंत्रण) अधिनियम, 1974 और पर्यावरण (संरक्षण) अधिनियम, 1986 के अंतर्गत कार्रवाई की जाती है।  अनुपालन की निगरानी में सुधार लाने के लिए विशिष्‍ट उद्योगों को ऑनलाइन 24X7 बहिस्राव और उत्‍सर्जन निगरानी यंत्रों को लगाने के निदेश जारी किए गए हैं।     
******


अनुबंध
'भारतीय नदियों में प्रदूषण स्तर का आकलन' के संबंध में दिनांक 3 अप्रैल, 2017 को उत्‍तर के लिए पूछे गए राज्‍य सभा अतारांकित प्रश्न सं. 3573 के भाग (क) से (ग) के उत्तर में उल्लिखित अनुबंध
राज्‍य-वार प्रदूषित नदी क्षेत्र
	क्र.सं.
	राज्‍य का नाम
	अभिज्ञात क्षेत्र
	संख्‍या 

	1
	आंध्र प्रदेश
	गोदावरी, हुन्‍द्री, कृष्णा, तुंगभद्रा, पेन्नार, कुन्‍डु 
	6

	2
	असम
	मोरा भराली, बराक, बेकी, भरालू, भोगडोई, बागीनाडी, ब्रह्मपुत्र, बुरहाईडिहिंग, दीपार बिल, धनसीरी, डिगबोई, डिसांग, जिया भराली, झांजी, कलौंग, कपिली, खारसंग, कोहोरा, कुंडली, कुशीयारा, मानस, पगलडिया, पंचनई, रंगा नाडी, सनकोष, सोनई, सुबनसिरी, कथकल
	28

	3
	बिहार
	गंगा, हरबोरा, मानुसमार, राम रेखा, सिरसिया
	5

	4
	छत्‍तीसगढ़
	हसदेव, केलो, खरून, महानदी, स्‍योनाथ
	5

	5
	दमन, दीव और दादरा नगर हवेली
	दमनगंगा
	1

	6
	दिल्‍ली
	यमुना
	1

	7
	गोवा
	मनडोवी, अस्‍सोनोरा, बिचोलिम, चपोरा, खानडेपर, मापुसा, साल, वालवंत
	8

	8
	गुजरात
	माही, नर्मदा, अंबिका, अमलाखादी, अनस, बालेहवार खादी, भदर, दमनगंगा, कावेरी, खारी,  किम, कोलक, पानम, भोगावो, धादर, पूर्ना, साबरमती, शेडी, तापी, त्रिवेणी
	20

	9
	हरियाणा
	घग्गर, यमुना
	2

	10
	हिमाचल प्रदेश
	ब्यास, टोंस, सिरसा, स्‍वान, सुखना, सुकेती खाद, बिनवा,  मारकंडा 
	8

	11
	जम्‍मू और कश्‍मीर 
	बनगंगा, बासानतेर, चेनाब, चुन्‍ट कोल, देवाक, गावकादल, झेलम, लिद्देर, तावी
	9

	12
	झारखंड
	बोकारो, कोयल, दामोदर, जुमार, कारो, संख, सुबर्णरेखा, कोयेल
	8

	13
	कर्नाटक
	अर्कावटी, भद्रा, भीमा, कावेरी, घाटप्रभा, कबिनी, कगिना, काली, कृष्णा, लक्ष्मणतीर्थ, मालप्रभा, मंजीरा, शिमशा,  तुंगभद्रा, तुंग
	15

	14
	केरल
	चितरापुझा, कदमबयार, कल्‍लई, करमाना, कीचेरी, कूप्‍पम, मणिमाला, नीलेश्‍वरम, पेरियार, पुल्‍लुर, पुझक्कल, थिरूर, उप्‍पाला 
	13

	15
	मध्य प्रदेश
	बंजार, बेतवा, बिचिया, चंबल, चिल्‍लर, देनवा, गोहाद, गौर, जम्‍मेर,  कालीसोट, खान, कोलार, क्षिप्रा, कुंडा, मलई, नर्मदा, पार्वती, शिवना, तापी, टोन्स, वैनगंगा 
	21

	16
	महाराष्ट्र
	वेना, वेनगंगा, गोदावरी, भीमा, कृष्णा, उल्हास, कुंडालिका, तापी, गिर्ना, पंचगंगा, नीरा, भत्सा, रंगावलि इंद्रायनी, चन्द्रभागा, वशिष्‍टी, मीठी, कान्हन, कोयना, अम्‍बा, अमरावती, बिन्‍दुसारा, धर्ना, घोड, गोमई, हिवारा, कान, मंजारा, मोर, मोरना, मूला, मूला-मूथा, मूथा, पंजारा, पातालगंगा, पावना, पेधी, पेल्‍हार, पेनगंगा, पूर्णा, सावित्री, सीना, सूर्या, उरमोदी, वेतरना, वेल, वेन्‍ना, वाघूर,  वर्धा 
	49

	17
	मणिपुर
	बराक, इम्‍फाल, इरिल, खुगा, खुजारोक, लोकचाऊ, महा, मणिपुर, नामबुल, सेकमाई, थोबल, वैनगजिंग 
	12

	18
	मेघालय
	बुगी, काइनशी, कईरूखला , लूखा, माइन्‍तडू, नोनबाह, उमखराह, उमशीरपी, उमट्रियू, वाहबलेई 
	10

	19
	नागालैंड
	चाथे, धनसिरी, ड्जू
	3

	20
	ओडिशा
	वैतरणी, ब्राह्मणी, बुधाबलनागा, दया, कठजोडी, कोयल, कुआखाई, महानदी नागावल्‍ली, रूशीकुल्‍या, सेरूया, वंसधारा
	12

	21
	पंजाब
	घग्‍गर, सतलुज
	2

	22
	राजस्थान
	बनस, चंबल, चप्‍पी, घग्‍गर, काली सिंध, पार्वती, जवाई, उजाद 
	8

	23
	सिक्किम
	डिकचू, मनी खोला, रनगित, रानीछू, तीस्ता,
	5

	24
	तमिलनाडु
	भवानी,  कावेरी, पलार, सराबंगा, तंबीरापानी थिरूमनीमुथर, वासीस्‍टा 
	7

	25
	तेलंगाना
	गोदावरी, कृष्‍णा, मंजीरा, मूसी, नक्‍कावागू, सबरी, मानेर 
	7

	26
	त्रिपुरा
	गुमती, हाओरा
	2

	27
	उत्तर प्रदेश
	बेतवा, घाघरा, गोमती, हिंडन, काली नदी, रामगंगा, राप्‍ती, रिहंद, साई, सरयू, गंगा, यमुना, कोसी 
 
	13

	28
	उत्‍तराखंड
	भेला, धेला, सुसवा, गंगा, कोसी 
	5

	29
	पश्चिम बंगाल
	बाराकर, चुरनी, दामोदर, द्वारकेश्‍वर, द्वारका, गंगा, जलांगी, कालजनी, कांसी, कारोला, महानंदा, माथाभंगा, मयूरकाशी, रूपनारायन, सिलाबाती, तीस्‍ता, विंधाधरी
	17

	कुल: 
	
	302



